
Chè paran oswa responsab, 

Mwen kontan ba w enfòmasyon sou jan Depatman Edikasyon Department of Education (DOE) pral 

òganize sèvis yo endike nan pwogram edikasyon endividyèl Individualized Education Program (IEP) klas 

prematènèl pou pitit ou pou ane lekòl 2016-2017 la. 

Gen nan seri sèvis ki mache ak pwogram Edikasyon espesyal yo sèvis terapi pou pwononsyasyon speech 

therapy, terapi pou  moun k ap reprann aktivite yo occupational therapy, terapi fizik physical therapy, 

oryantasyon counseling, ak sèvis pou swen zye ak swen tande.  Sèvis sa yo enpòtan pou ede pitit ou a fè 

pwogrè sou plan edikasyon.  DOE ap fè aranjman pou mete yon founisè disponib pou chak sèvis ki 

mache avèk pwogram nan IEP pitit ou a ; nou pran tout angajman pou kore w pandan pwosesis sa a. 

Tanpri pran kèk minit pou li materyèl ki vini avèk lèt sa a, kote w ap jwenn enfòmasyon detaye sou 

pwosesis DOE pou fè aranjman pou sèvis ki mache avèk edikasyon espesyal pou timoun nan klas 

prematènèl ak pou l reponn kesyon paran poze souvan.  Enfòmasyon sa a ansanm avèk lòt link pou lòt 

sit ki itil disponib tou sou entènèt.  Pou gade enfòmasyon sa a, ale sou paj entènèt nou an nan 

http://schools.nyc.gov, epi tape Information for Parents of Preschoolers nan kazye rechèch ki anlè paj la.  

Men kèk nan pwen enpòtan nan pwosesis pou bay sèvis ki mache avèk prematènèl. 
 

 Se PA responsablite w pou jwenn yon founisè pou sèvis ki mache avèk Edikasyon espesyal pou elèv 

nan klas prematènèl.  DOE ap fè aranjman pou tout sèvis ki mache avèk pwogram nan IEP pitit ou 

sou kont DOE. 

 Si pitit ou a nan yon pwogram ki nan yon sant edikasyon espesyal, pwogram sa a ap founi pitit ou a 

sèvis ki mache avèk pwogram lan. 

 Si pitit ou a pa nan yon pwogram ki nan yon sant edikasyon espesyal, DOE ap deziyen yon founisè 

kalifye pou bay pitit ou a sèvis lè dat sèvis sa yo sipoze kòmanse. 

o Y ap mete yon reprezantan Komite sou edikasyon espesyal pou timoun ki poko gen laj lekòl 

Committee on Preschool Special Education (CPSE) (se ka administratè CPSE ki te nan 

reyinyon IEP pitit ou a, se ka pa li) sou ka pitit ou a, epi l ap kontakte w dirèkteman, oswa l 

ap otorize yon ajans sèvis ki pou mache ak Edikasyon espesyal pou kontakte w, pou fè 

aranjman nesesè pou sèvis yo kòmanse. 

o Dèke yo fin fè aranjman yo, reprezantan CPSE a ap konfime aranjman li fè yo ni avèk ou ni 

avèk founisè a, epi l ap fè suivi pou asire ke sèvis yo kòmanse jan yo te planifye yo. 

 Si pitit ou a ap nan yon pwogram Universal Pre-Kindergarten (UPK) pou Otòn lan, n ap chèche ofri 

sèvis yo 10 mwa ane lekòl nan lekòl li ye a, amwenske yo espesifye yon lòt kote nan IEP li a. Pou 

kounye a, gen plis chans pou yo deziyen yon lòt founisè pou ofri pitit ou a sèvis yo.  Antretan, si IEP 

pitit ou a mande pou yo ofri l sèvis pandan 12 mwa, n ap chèche mete yon terapis ki te travay avèk 

pitit ou a pandan ane lekòl 2015 -2016 pou kontinye travay avèk li pandan ete sa a nan lokal yo 

deziyen nan IEP li a.  Pou plis enfòmasyon sou pwogram Pre-K pou tout (UPK), ansanm ak 

enfòmasyon sou jan pou jwenn yon pwogram bò lakay ou, ale nan paj entènèt nou an 

http://schools.nyc.gov, epi tape Early Childhood nan kazye rechèch ki anlè paj la. 

 

Nou pran angajman toutbon pou nou bay pitit ou a sèvis li bezwen pou satisfè bezwen objektif 

edikasyon li. Lè w fin egzamine materyèl ki nan pake a, tanpri pa ezite kontakte nou si w ta gen nenpòt 

kesyon oswa enkyetid. 

Avèk senserite, 

Apèsi sou Pwosesis la : Jan pou fè aranjman pou sèvis ki mache avèk Edikasyon espesyal pou timoun 

prematènèl 
 
DOE responsab pou founi tout sèvis ki mache avèk Edikasyon espesyal ki nan IEP yon timoun.  DOE kouvri frè tout 

sèvis sa yo.  

Si pitit ou a nan yon pwogram ki nan yon sant Edikasyon espesyal (yon klas espesyal oswa yon klas espesyal ki nan 

yon anviwònman entegre), pwogram ki nan sant lan ap founi pitit ou a sèvis ki pou mache ak Edikasyon espesyal. 
  

Si pitit ou a pa nan yon pwogram ki nan yon sant Edikasyon espesyal, yon reprezantan CPSE lokal ou a ap deziyen 

yon founisè pou chak sèvis ki mache avèk Edikasyon espesyal ki nan IEP pitit ou a.  Reprezantan sa a gen dwa se pa 

administratè CPSE ki te nan reyinyon IEP pitit ou a, men l ap moun k ap an kontak avèk ou konsènan sèvis sa yo y 

ap bay pitit ou a.  Pou konnen ki CSE ki responsab pou ofri pitit ou sèvis, ale sou paj wèb nou an nan 

http://schools.nyc.gov, tape CPSE nan kazye rechèch la anlè paj la, klike link Committees on Preschool Special 

Education, epi chèche lis ki pou distri kote pitit ou a rete.  Si w pa konnen ki distri ki se distri pou kay pitit ou a, rele 

311 oswa tape adrès kay pitit ou a nan kazye “school search” la ki nan paj wèb nou an, antre adrès pitit ou a anwo 

paj la epi klike “Search.” Sitwèb la ap ba w lekòl ki pou zòn adrès ou abite a. Gade anba non lekòl la pou wè nan ki 

distri eskolè lekòl la ye. Se distri sa a ki pou kay pitit ou abite a. Sonje ke CPSE ki kouvri distri adrès ou ye a 

responsab pou sèvis pitit ou a, menmsi lekòl preskolè pitit ou a nan yon lòt distri.   Men, li enpòtan seryezman pou 

fè nou konnen ki kote pitit ou a prale fè prematènèl pou yo ka bay sèvis yo nan lokal kòrèk la. 
 

Reprezantan CPSE a pral travay dabò pou jwenn yon anplwaye DOE pou founi pitit ou a sèvis ki pou mache ak 

sèvis Edikasyon espesyal pou ane lekòl k ap vini an.  Si pa gen anplwaye DOE ki disponib, reprezantan CPSE ap 

chèche yon founisè sèvis kalifye atravè yon ajans ki gen kontra avèk DOE.  Si pa gen ajans ki gen kontra avèk DOE 

disponib, reprezantan CPSE a pral jwenn yon founisè endepandan kalifye (swa yon moun swa yon ajans).  Se PA 

responsablite w pou jwenn yon founisè pou pitit ou a.  
 

Ajans ki gen kontra a oswa founisè endepandan an ke reprezantan CPSE a chwazi a pral kontakte w pou fè 

aranjman nesesè.  Si w gen kesyon oswa pwoblèm pandan pwosesis la, tanpri kominike dirèkteman avèk 

reprezantan CPSE ou a.  Dèke yo fin fè aranjman yo, reprezantan an ap voye anonse w sa epitou ajans ki idantifye 

founisè a, lokal kote y ap ofri sèvis yo ak dat y ap kòmanse ofri sèvis yo.  (Nan ka se yon founisè endepandan 

sèlman, DOE ap bay founisè a yon Kontra endepandan.)  Piga ou kontakte yon ajans oswa yon founisè poukont ou, 

piske sa ka lakòz konplikasyon. 
 

Imedyatman apre dat yo planifye pou kòmanse bay pitit ou a sèvis yo, reprezantan CPSE a ap konfime avèk 

founisè kalifye a dat pou sèvis yo kòmanse.  Si sèvis yo pa kòmanse nan dat yo mete pou yo kòmanse a, tanpri rele 

touswit reprezantan CPSE ou a.  DOE ap travay pou asire ke yo kòmanse ofri sèvis yo. 

Si w gen kesyon sou nenpòt pati nan pwosesis sa a, tanpri li lis kesyon moun poze souvan Frequently Asked 

Questions (FAQ) ki vini avèk lèt sa a.  Li ka bon tou pou w li gid filozofi sou fason DOE bay sèvis ki mache avèk 

edikasyon espesyal Guiding Philosophy for provision of related services, ak lòt enfòmasyon sou sitwèb nou 

konsènan sèvis Edikasyon espesyal pou prematènèl.  Pou jwenn gid Guiding Philosophy a, ale nan paj wèb nou an 

nan http://schools.nyc.gov epi tape Guiding Philosophy : Related Services nan kazye rechèch la anlè paj la.  Pou ale 

nan paj wèb Edikasyon espesyal pou elèv nan prematènèl nou a, ale nan sitwèb nou an nan http://schools.nyc.gov 

epi tape Information for Parents of Preschoolers. 
 

Si resous sa yo pa byen konsidere tout kesyon ou genyen yo, tanpri kontakte CPSE ou a.  Si w gen kesyon ankò 

oswa pwoblèm apre w fin kontakte CPSE a, tanpri voye yon imèl pou relatedservices@schools.nyc.gov.  Biwo 

edikasyon espesyal DOE tcheke imèl sa a chak jou li ouvri, epi n ap travay pou ba w yon repons rapid ak konplè. 

 

Kesyon moun poze souvan (FAQ) 

Sèvis ki mache avèk Edikasyon espesyal pou timoun nan klas prematènèl 

1. Kijan pou m konnen non reprezantan CPSE mwen an ak enfòmasyon pou m kontakte l ? 

Pou w jwenn non reprezantan CPSE ou a, telefone CPSE ki nan distri kote pitit ou a rete.  Pou konnen ki CPSE k 

ap ofri pitit ou a sèvis, ale sou paj wèb nou an nan http://schools.nyc.gov, tape CPSE nan kazye rechèch la anlè 

paj la, klike link Committees on Preschool Special Education, epi chèche lis ki pou distri kote pitit ou a rete a.   

Si w pa konnen ki distri ki se distri pou kay pitit ou a, rele 311 oswa tape adrès kay pitit ou a nan kazye “school 

search” la ki nan paj wèb nou an, antre adrès pitit ou a anwo paj la epi klike “Search.” Sitwèb la ap ba w lekòl 

ki pou zòn adrès ou abite a. Gade anba non lekòl la pou wè nan ki distri eskolè lekòl la ye. Se distri sa a ki pou 

kay pitit ou abite a. 
 

2. Ki pozisyon DOE sou fason pou l ofri pitit mwen an sèvis ki mache avèk Edikasyon espesyal ? 

Li ofri sèvis ki mache avèk Edikasyon espesyal pou ede ak ogmante pwogrè yon elèv ki gen yon andikap.  

Objektif prensipal sèvis ki mache avèk Edikasyon espesyal yo se ede ogmante omaksimòm kapasite chak elèv 

pou satisfè objektif edikasyon li.  Pou w li plis enfòmasyon sou Guiding Philosophy for provision of related 

services, ale sou paj entènèt nou an nan http://schools.nyc.gov, epi tape Guiding Philosophy: Related Services 

nan kazye rechèch la anlè paj la.  
 

3. Eske mwen ka chwazi yon founisè pou pitit mwen an ? 

Non. Avèk èd reprezantan CPSE a, DOE ap deziyen yon founisè pou pitit ou a.  Si oumenm w ap kontakte yon 

ajans oswa yon founisè poukont ou, sa ka kreye difikilte ki pa nesesè.  Reprezanten CPSE a ap fè yon founisè 

kontakte w pou fè plan espesifik pou ofri pitit ou a sèvis.  Si w gen kesyon oswa pwoblèm nenpòt lè, tanpri 

kontakte reprezantan CPSE w la. 
 

4. Kòman mwen ka  ede garanti yo mete sèvis anplas byen vit ? 

Sa ki pi enpòtan ou ka fè se garanti ke CPSE a gen enfòmasyon kòrèk pou kontakte w, epi kominike avèk 

reprezantan CPSE w la ak bay touswit tout enfòmasyon reprezantan CPSE ak founisè DOE mande pou 

kontakte w.  Tanpri fè CPSE w la konnen touswit si adrès ou oswa enfòmasyon  pou kontakte w yo chanje, pou 

nou ka konnen kijan pou nou kontakte w. 
 

5. Mwen kontan anpil avèk terapis k ap travay avèk pitit mwen an ane sa a ; èske mwen ka toujou genyen 

menm founisè a pou ane k ap vini a ? 

Nan kèk ka, ou kapab rive gen menm founisè a pou travay avèk pitit ou a yon ane preskolè pou ale nan yon 

lòt.  Men, li pa posib pou nou garanti ke se sa ki pral fèt, menm jan tou pa gen garanti ke yon timoun ki gen laj 

lekòl ap gen menm pwofesè salklas sòti yon ane pou ale nan yon lòt.  Lè l posib, n ap eseye kenbe menm 

founisè ke DOE te mete pou travay avèk pitit ou a nan sikonstans sa yo : 

a) Pou sèvis pandan ete, lè pitit ou a pral antre Kindergarten nan otòn lan ; 
b) Pou sèvis pandan ete, lè pitit ou a pral nan yon pwogram ki nan yon sant edikasyon espesyal oswa nan 

yon pwogram Pre-K pou tout (UPK) pou otòn lan ; 
c) Pou elèv ki pou resevwa sèvis pandan 12 mwa ki kòmanse travay avèk yon founisè ke DOE bay apre 

1ye fevriye 2016. 
 

6. Kote y ap ofri sèvis yo ? 

Si y ap ofri sèvis yo nan salklas pitit ou,  y ap ekri sa nan IEP pitit ou a. Sinon, reprezantan CPSE a ap travay pou 

idantifye yon founisè ki ka ofri pitit ou sèvis nan yon lokal apwopriye ke DOE espesifye.  Pou fasilite pwosesis 

sa a, reprezantan an ap bay ajans ki gen kontra ak DOE a oswa founisè endepandan an tout dènye 

enfòmasyon pitit ou genyen nan dosye lekòl prematènèl li oswa gadri li.  Nan anpil ka, se ka nan yon sal apa 

pwogram preskolè pitit ou a oswa nan pwogram gadri li a, oswa lakay ou (paegzanp, si pitit ou a pa nan 

prematènèl).  Nan kèk sikonstans, yo ka bay sèvis nan yon ajans ki ofri sèvis ki mache avèk Edikasyon espesyal.  

Byenke sa ka mande deplasman, reprezantan CPSE a ap garanti ke founisè a ofri pitit ou a sèvis yo yon lè ak 

yon lokal ki rezonab ak apwopriye.  (Gade pi ba a enfòmasyon sou mwayen transpò pou ale nan lokal ajans 

yo.)  Si pitit ou a pa ka resevwa sèvis ankò lè ak kote yo te mete pou ofri yo, ou sipoze kontakte reprezantan 

CPSE w la touswit. 
  

7. Kòman DOE garanti ke founisè pitit mwen an kalifye ? 

Byen avan pou yon founisè ka kòmanse travay avèk pitit ou a, DOE asire ke founisè a gen lisans apwopriye Eta 

Nouyòk pou sèvis li gen pou bay la.  Nou egzije tou pou tcheke anprent dijital ak pase founisè a.  Si nou aprann 

nenpòt ensidan ki ta ka afekte kapasite yon founisè pou kontinye travay avèk pitit ou a sandanje, n ap deziyen 

touswit yon nouvo founisè.   
 

8. Pou kisa DOE itilize ajans ki gen kontra avèk li ? Kòman yo te chwazi yo ? Poukisa yo rele kèk ladan yo ajans 

"primè primary” ? 

DOE itilize ajans ki gen kontra avèk li pou garanti ke founisè kalifye disponib pou ofri elèv sèvis nan senk 

borough yo.  Kontra yo ede DOE jwenn founisè touswit ak efikasite san nou pa mete chaj sou do paran.  DOE 

chwazi ajans ki gen kontra yo atravè yon pwosesis vant piblik kote gen anpil ajans an konpetisyon pou jwenn 

yon kontra.  Nou tcheke ajans yo ak chwazi yo pou kapasite yo pou founi sèvis kalite siperyè, epi nou byen 

kontwole pèfòmans yo pou garanti ke yo kontinye byen ofri elèv sèvis tout tan.  Ajans “primè” yo gen anpil 

founisè epi yo ka ofri tout yon borough sèvis.  Lè reprezantan CPSE a ap chèche yon founisè pou pitit ou a, l ap 

kontakte ajans primè yo dabò.  
 

9. Kòman founisè CPSE a chwazi ap konnen kibò ak kilè pou l kòmanse travay avèk pitit mwen an ? 

CPSE a ap ekri founisè a pou fè di l lokal la ak dat pou l kòmanse sèvis yo. Lè se yon ajans ki sou kontra, 

anjeneral y ap voye yon imèl ba founisè pou avize l. Si se yon founisè endepandan ki kalifye, reprezantan CPSE 

a ap gen yon Kontra endepandan Independent Agreement (IA) dirèkteman avèk founisè a.  Reprezantan CPSE 

a ap ba w tou non founisè a, lokal la ak dat li otorize pou kòmanse sèvis yo.  

10. Èske sèvis yo ka kòmanse avan dat CPSE a mete alekri a ? 

Non 
 

11. Èske mwen bezwen peye pou sèvis yo? 

Non. Ajans ki sou kontra yo ak founisè endepandan yo PA KA ba w yon bòdwo ni aksepte w peye pou sèvis ki 

mache avèk Edikasyon espesyal ke DOE òganize. 
 

12. Kisa k ap pase si sèvis pou yo bay pitit mwen an pa kòmanse nan dat CPSE a mete a ?  

Ou sipoze kontakte reprezantan CPSE w la touswit.  CPSE a ap kontakte founisè li te deziyen pou ofri pitit ou a 

sèvis yo.  Si founisè a pa ka kòmanse sèvis yo, reprezantan CPSE a ap chèche yon lòt founisè.  Si w pa ka rive 

kontakte reprezantan CPSE ou a, tanpri voye yon imèl nan relatedservices@schools.nyc.gov oswa kontakte 

prezidan biwo CSE distri a.  (Sonje ke yon founisè pa ka refize “kite” yon ka ; se DOE k ap pran desizyon pou 

chèche yon lòt founisè.) 
 

13. Kisa k ap pase si founisè k ap travay avèk pitit mwen an pa kapab kontinye ofri sèvis yo ? 

Founisè a responsab pou mete DOE okouran touswit.  Konsa, DOE ap suiv menm pwosesis nou mete pi wo a 

pou idantifye yon lòt founisè.  Si founisè w la di w ke sèvis yo ap fini avan dat pou yo fini, ou sipoze kontakte 

reprezantan CPSE a touswit.   
 

14. Èske gen mwayen transpò disponib pou mennen pitit mwen an nan kote y ap ofri sèvis yo ? 

Si yo ofri pitit ou sèvis ki mache avèk Edikasyon espesyal nan lekòl prematènèl pitit ou ye a (se pa dwe yon 

pwogram Edikasyon espesyal ki nan yon sant), nan pwogram gadri timoun, oswa lakay timoun lan, DOE p ap 

founi mwayen transpò.  Si yo ofri pitit ou sèvis ki mache avèk Edikasyon espesyal nan yon ajans paske CPSE a 

pa te kapab fè aranjman pou yo bay sèvis yo lakay ou, nan lekòl prematènèl oswa nan gadri timoun lan, epi si 

mwayen transpò nesesè pou ale nan lokal y ap ofri sèvis yo, CPSE a ap ofri oswa ap finanse mwayen transpò a, 

epi l ap peye frè pou toll tou lè sa aplikab.  Anjeneral, y ap bay yon MetroCard, lè mwayen transpò piblik pou 

ale nan lokal la apwopriye ak disponib.  Pou plis enfòmasyon sou pwosedi pou ranbousman mwayen transpò, 

ale sou paj entènèt nou an nan http://schools.nyc.gov, epi tape Related Services Information nan kazye 

rechèch la ki anlè paj la.  W ap jwenn enfòmasyon sou ranbousman ak yon link pou fòm obligatwa yo anba paj 

Related Services Information. 
 

http://schools.nyc.gov/Academics/SpecialEducation/tellmemore/information-parents-preschoolers.htm  

